
					এই পাতাটির মুদ্রণ সংশোধন করা প্রয়োজন। 
[ 8२१ ]
তুমি খল জনের প্রেরণায় পাপকাৰ্য্য করিয়া প্রত্যাসন্ন অমৃততুল্য নিজ কুশল স্বহস্তে তিরঙ্কত করিয়াছ । ৪০ ৷
এখনও যদি তুমি পাপনাশ করিতে ও লব্ধ সম্পদ ত্যাগ করিতে ইচ্ছা কর, তাহা হইলে পাপপ্রশমাত্মক পুণ্যকার্য্যে মতি কর । ৪১ ৷
• সাধুসমাগম দীপালোকের ন্যায় সুখকর হয় এবং উজ্জ্বল যশ প্রকাশিত করে। ইহা অমৃততুল্য ; অমৃতও এইরূপ স্থখকর হয় । ৪২ ৷ পশ্চাত্তাপরূপ অগ্নিতে পতনদ্বারা, সাধুসঙ্গমদ্বার, পাপকীৰ্ত্তনদ্বারা এবং দানদ্বারা জনগণের পাপ নষ্ট হয় । ৪৩ ৷
সৎসমাগম স্বকৃতরূপ গুহের একটি অনিবচনীয় দীপস্বরূপ । দীপ নিজগুণ অর্থাৎ বৰ্ত্তী ক্ষয় করে ; কিন্তু সৎসমাগম গুণ ক্ষয় করে না । দীপ স্নেহ অর্থাৎ তৈল সংহার করে ; কিন্তু সৎসমাগম স্নেহ সংহার করে না । দীপ মল সম্পাদন করে ; সৎসমাগম তাহ। করে না । দীপ দোষাবসানে অর্থাৎ নিশাবসানে কান্তিহীন ও চঞ্চল হয়, কিন্তু সৎসমাগম সদাই উজ্জ্বল ও অচঞ্চল । ইহা লোককে পবিত্র করে । ৪৪ ৷
খলসমাগম গুণিগণের বিপৎপাতের কারণ এবং রাত্রিকালের ন্যায় লোকের নয়নব্যাপারের নিরোধক অর্থাৎ অন্ধতাসম্পাদক । ইহা অালোক নাশ করিয়া বিষম ক্লেশের আবাসস্থান হয় এবং মহা
মোহরূপ গাঢ় অন্ধকার স্বজন করে । ৪৫ ৷
হে রাজন! তুমি কালক্রমে ক্ষীণপাপ হইয়া ক্রমে ক্রমে আলোক প্রাপ্ত হইবে এবং অবশেষে বিবেকদ্বারা প্রত্যেকবুদ্ধ হইবে। ৪৬।
ভগবান জিন এইরূপে অজাতশক্রকে সদয়ভাবে আশ্বাসিত করিলেন। সাধুগণ পতিত জনের প্রতিই অধিক করুণাপরায়ণ হন ॥৪৭
তৎপরে রাজা ভগবানকে প্রণাম করিয়া নিজস্থানে চলিয়া গেলেন এবং পাপরাপ মহাভার যেন কিঞ্চিৎ লঘু বোধ করিলেন । ৪৮ ।

